ԵԶՐԱԿԱՑՈՒԹՅՈՒՆ
1997 ԹՎԱԿԱՆԻ ՀՈՒՆՎԱՐԻ 17-Ի՝ «ԲՋՋԱՅԻՆ ՇԱՐԺԱԿԱՆ ԿԱՊԻ ՀԱՄԱԿԱՐԳԵՐԻ ԶԱՐԳԱՑՄԱՆ ԵՎ ՕԳՏԱԳՈՐԾՄԱՆ ԲՆԱԳԱՎԱՌՈՒՄ ՀԱՄԱԳՈՐԾԱԿՑՈՒԹՅԱՆ ՄԱՍԻՆ ՀԱՄԱՁԱՅՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԱՐՁԱՆԱԳՐՈՒԹՅԱՆ ՍՏՈՐԱԳՐՄԱՆ ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐԱԾ ԱՐՏԱՔԻՆ ՔԱՂԱՔԱԿԱՆՈՒԹՅԱՆԸ ԵՎ ՍՏԱՆՁՆԱԾ ՄԻՋԱԶԳԱՅԻՆ ՊԱՐՏԱՎՈՐՈՒԹՅՈՒՆՆԵՐԻՆ ԴՐԱ ՀԱՄԱՊԱՏԱՍԽԱՆՈՒԹՅԱՆ ՄԱՍԻՆ
1997 թվականի հունվարի 17-ի՝ «Բջջային շարժական կապի համակարգերի զարգացման և օգտագործման բնագավառում համագործակցության մասին համաձայնագրում փոփոխություններ կատարելու մասին» Արձանագրության /Արձանագրություն/ մշակումը պայմանավորված է հեռահաղորդակցության ոլորտում առկա տեխնոլոգիական և տեխնիկական միջոցների դինամիկ զարգացումներով, ինչպես նաև ոլորտին վերաբերող միջազգային չափանիշներում և ԱՊՀ մասնակից պետությունների օրենսդրություններում կատարված փոփոխություններով։ 
Այդ իսկ կապակցությամբ անհրաժեշտություն է առաջացել արդիականացնել 1997 թվականին ստորագրված համաձայնագրի դրույթները։
Ս.թ. մայիսի 16-ին Արձանագրության նախագիծը հավանություն է ստացել ԱՊՀ Տնտեսական խորհրդի տնտեսական հարցերով հանձնաժողովի կողմից, այնուհետև, ներպետական համաձայնեցում է անցել ԱՊՀ մասնակից պետություններում։ 
Նախատեսվում է, որ ս.թ. սեպտեմբերի 14-ին Մոսկվայում կայանալիք նիստին ԱՊՀ Տնտեսական խորհրդի կողմից Արձանագրության նախագիծը հավանության կարժանանա և կներկայացվի ԱՊՀ ՊԿՂ դիտարկմանը։
Արձանագրության ստորագրումը համապատասխանում է ՀՀ վարած արտաքին քաղաքականությանը, ինչպես նաև համահունչ է հիշյալ ոլորտում ՀՀ կողմից իրականացվող քայլերին։

Արձանագրության նախագծի դրույթները համապատասխանում են Հայաստանի Հանրապետության ստանձնած միջազգային պարտավորություններին։ 

Ելնելով վերոնշյալից և «Միջազգային պայմանագրերի մասին» ՀՀ օրենքի 7-րդ հոդվածի հիմքով՝ ՀՀ արտաքին գործերի նախարարությունը նպատակահարմար է գտնում Արձանագրության  ստորագրումը։ 

